I-Pjazza ta’ San Frangisk armata
ghall-festa ta’ San Gorg — taghrif u storja

Pawlu Sammut

Meta nsemmu Pjazza San Frangisk f’Hal Qormi, zgur li nkunu ged insemmu
pjazza mhux biss antika u ta’ storja, izda wkoll post marbut mal-festa ta’
San Gorg.

Tajjeb 1i nghidu, li sal-bidu tas-seklu ghoxrin Pjazza San Frangisk kienet
i¢-¢entru ta’ Hal Qormi. Dan jixhduh in-numru ta’ hwienet u negozji li kienu
jinsabu f’dan il-misrah u fil-vi¢in. Konna nsibu fost I-ohrajn i¢-*Circolo San
Francesc¢o’ ta’ l-orkestra, 1l-‘Casino Nazzionalista’, il-Kazin tal-Banda San
Gorg Martri tefagha ta’ gebla ’1 boghod, l-ispizerija ‘Spiteri Pharmacy’ u
l-ghassa tal-Pulizija. Ma’ dawn kien hemm diversi hwienet tax-xorb u tat-
te’ fosthom ‘St. Franc¢is Bar’ maghruf bhala ‘Ta¢-Cin¢wina’, i¢-Churchill
Bar’ jew ahjar “Ta’ Zozu’, il-hanut tax-xorb ‘Ta’ Fonzu’, il-‘Pinto City
Bar’ i kien ‘Tan-Nemluwa’, fejn kien hemm ukoll il-pompa tal-petrol u
t-tromba tar-Rediffusion, i minn sbieh l-ghodwa sa fil-ghaxija kienet taghti
l-ahbarijiet u ddoqq il-muzika. Kien hemm ukoll il-hwienet tax-xorb ta’
Manwel Pikanti jew ‘Ta’ Gaxulli’, ‘Ta’ Kalang’, ‘Ta’ Lola ta’ Feli¢’, u ta’
Gorg Barbarba ‘Perpiera’ fil-bidu ta’ Trig San Frangisk. Fl-istess pjazza
fil-kantuniera konna nsibu I-hanut tal-barbier maghruf bhala ‘Tal-Hoxi’ kif
ukoll il-kummissjonant tal-funerali ta’ Pawlu Debono ‘“Ta’ Nora’.

F’din l-istess pjazza kien hemm il-venda tal-karozzi tal-linja bil-kulur isfar
skur bit-tabella ‘Saint Francis’, kif ukoll quddiem il-kappella tal-Lunzjata
fl-istess pjazza kien hemm il-bokka tax-xelter li kien jinsab imhaffer fl-
istess pjazza ghall-uzu tan-nies f’dawn in-nahat biex jistkennu mill-attakki
ta’ I-ghadu.

Tiddomina din il-pjazza nsibu l-kappella helwa ta’ San Frangisk de Paule
li minnha hadet isimha din il-pjazza. Din inbniet fl-1707 fuq disinn ta’
l-imghallem Andrea Psaila flok ohra antika li kienet iddedikata lil Sant’
Andrija.

L-awtoritajiet ¢ivili wkoll kienu jirtikonoxxu l-importanza ta’ dan il-post
bhala ¢-Centru u l-qalba tal-Belt Pinto tant li kien propju f’dan l-istess

misrah li nxteghlet I-ewwel bozza bl-elettriku f’Hal Qormi nhar is-17 ta’
Dicembru 1924.

Fil-Hdud u I-festi filghaxijiet wara gurnata xoghol, bosta rgiel u zghazagh
kienu jingabru f’dan il-misrah, ipoggu fuq it-tarag taz-zuntier tal-kappella
u waqt li jiehdu l-mistrieh, joqoghdu jpa¢pcu u jargumentaw fuq dak li jkun
ghaddej ir-rahal jew madwar.

Pjazza San Frangisk imzejna ghall-festa ta’ San Gorg

Tul is-sekli, il-poplu Qormi dejjem kellu mhabba kbira lejn il-festa ta’ San
Gorg u sa mill-1741, meta saret I-ewwel puréissjoni bil-vara ta’ San Gorg
mat-toroq ta’ Hal Qormi, il-Qormin dejjem raw kif l-ahjar jaghtu gieh lix-
xbieha ta’ San Gorg billi jzejnu mill-ahjar 1i jistghu dawn it-toroq.

Insibu li gabel 1-1900 u anke wara, il-Pjazza ta’ San Frangisk kienet tintrama
mad-dawra taghha bi trufej li fl-armi taghhom kien hemm rapprezentati
episodji mpittra mill-hajja ta’ San Gorg, imdawra bi bnadar Maltin, ta’
San Gorg u tar-religjon. Bejn it-trofej kienu jpoggu armar iehor forma ta’
sigar tal-hadid fejn fit-truf ta’ kull fergha kienu jdendlu tazzi kkuluriti li
jinxteghlu biz-zejt.

F’dan l-istess misrah ta’ San Frangisk, fl-1868, izzanzan l-ewwel palk
ta’ l-orkestra. L-izvilupp tal-baned f’Malta ma sarx f’daqqa izda kiber

bil-mod mal-medda taz- H
zmien. Ghall-bidu, I- ‘
kienu l-istess muzicisti li -
kienu jdoqqu fil-knisjau
bdew jinghaqdu u bdew
idoqqu xi bi¢cca muzika
fuq iz-zuntier u fil-pjazza & .
tar-rahal. Ghall-bidu din
l-orkestra kienet tkun =
bejn ghaxra u ghoxrin |
muzicist u li maz-zmien
kibret fin-numru u hadet -
il-forma tal-banda kif |
nafuhallum. Dinl-ewwel .
orkestra fil-Belt Pinto
kienet maghrufa bhala
‘Taz-Zokk’ li minnha
tnisslet il-Banda Pinto
‘Tal-Qalba’ u li minnha
harget il-Banda San
Gorg Martri maghrufa =
‘Tal-Werqa’.

Fl-opinjoni tieghi 1-

ewwel ghaqda muzikali jew orkestra kienet maghrufa bhala ‘Taz-Zokk’,
propju minhabba 1-palk kbir u tond li kellha u li fuqu kienet taghmel
il-programm taghha fil-festa ta’ San Gorg. Dan il-palk li kien jintrama fil-
pjazza ta’ San Frangisk, kellu I-perm tieghu zokk ohxon u twil ma’ tliet
sulari. F1-1868, meta zzanzan dan il-palk, kien ferm diffi¢li u ta’ strapazz li
twaqqaf dak iz-zokk f’nofs il-pjazza. Bosta rgiel u zghazagh kienu jiltaqghu
biex jaghtu daqqa t’id biex iwaqqfu dan iz-zokk 1i mieghu kienu jarmaw
il-palk ta’ l-orkestra. Dan il-palk inhadem mill-imghallem Gorg Cachia
maghruf bhala ‘Ta’ Botna’, li twieled fis-17 ta’ Marzu 1827 u miet fit-22
ta’ Gunju 1902. Gorg Cachia kien mghallem tas-sengha fl-injam u fost
hafna xoghlijiet tieghu nsemmu ¢-¢uqlajta, il-pedestall ta’ San Frangisk u
l-gilandra l-kbira ta’ “Corpus Christi” Ikoll fil-knisja ta’ San Gorg.

L-ahhar darba li nafu li sar programm bis-sehem ta’ l-orkestra il-palk

fil-pjazza ta’ San Frangisk kien lejlet il-festa ta’ San Gorg tas-sena 1929.
L-orkestra kienet iffurmata minn sebghin muzicist.

Armar iehor ta’ importanza fil-festa ta’ San Gorg kien il-palk ta’ San Gorg.
Dan inhadem wara li sar il-palk ta’ Pinto jew kif ukoll maghruf bhala I-
Palk Prin¢ipali. Il-palk ta’ San Gorg kien originalment jintrama faccata
tal-kappella ta’ San Frangisk. Dan il-palk inhadem fl-1900 aktarx fuq disinn
ta’ lI-artist Guzeppi Cali’. Sar biex fuqu kienet tintrama l-istatwa ta’ San
Gorg fuq iz-ziemel, tiddomina Pjazza San Frangisk, statwa li nhadmet aktar
tard mill-istatwarju Vin¢enzo Cremona u li zzanznet fis-sena 1906. Dan il-
palk kien inhadem mill-imghallem Vittorio Fenech, ‘Maestro Carpentiere’
min-Naxxar. Barra I-istatwa ta’ San Gorg, dan il-palk kellu fil-kantunieri
tieghu erba’ trofej u madwaru mzejjen bi brazzi bit-tazzi taz-zejt. [zda din
l-opra sabiha ma tantx kellha wisq hajja ghax minhabba diversi hsarat u
billi ma sarx ir-restawr fiz-zmien opportun, din l-opra ma baqghetx tigi
armata wara 1-1930. Sadanittant, fl-1926 il-kumitat tal-festa beda jahdem
biex jibdel l-armar tal-pjazza, fosthom it-trofew gdid, fuq disinn ta’ l-artist
Guzeppi Muscat, ‘Tal-Mans’. Dan it-trofew sar flimkien ma’ sett gastri ta’
I-injam bis-sigar mahduma mill-pjanc¢i. Dan l-armar gdid ha post l-armar
antik li kien hemm u kompla sebbah din il-pjazza ghaz-zmien tal-festa ta’
San Gorg.




Flok il-palk bl-istatwa ta’
San Gorg, il-Kumitat Festi
Esterni ha hsieb i jinkariga
lil Guzeppi Muscat sabiex
jaghmel disinn gdid ghal
pedestall u li fuqu kellha *
titpogga l-istatwa ta’ San
Gorg fuq iz-ziemel. Dan
il-pedestall kbir, 1i issa beda =
jintrama quddiem il-kappella
ta’ San Frangisk, izzanzan
fil-festi specjali li saru fl-
1936. Dan inhadem mill-
imghallem Salvu Bugeja,
maghruf bhala ‘s-Siggiewi’,
fir-remissa u hanut tax-xoghol
li kellu quddiem il-knisja 1-
¢dida ta’ San Bastjan, fi -
Triq San Bartolomew. Salvu =
Bugeja kien ukoll idoqq
il-mandolina ma’ l-orkestra
‘San Francesco’ li kienet
ukoll fi Pjazza San Frangisk. Kemm iz-zebgha kif ukoll I-iskultura ta’ 1-
istess pedestal saru wkoll mill-imghallem Guzeppi Muscat.

Fil-bidu tal-pjazza, minn mal-kappella tal-Lunzjata ghal mal-facc¢ata fejn
qabel kienet 1-ghassa tal-pulizija, kien jintrama wkoll ark tal-hadid iserrah
fuq zewg kolonni kull naha tieghu. Dan fl-antik kien jinxteghel bit-tazzi
taz-zejt u wara sar bil-bozoz tad-dawl elettriku. Dan l-ark ma baqax jigi
armat wara s-snin hamsin tas-seklu l-iehor peress li kien intlagat minn
xarabank tal-linja.

Armar iehor li l-anzjani taghna ghadhom jiftakru kienu t-tmien angli bil-
gandilabri f’idejhom, tnejn f’kull tarf tat-triqat li jaghtu ghall-pjazza. Dawn
l-angli flimkien ma’ ohrajn illum ged jigu armati fi Triq Anici.

Rigward l-armar prezenti ta’ din il-pjazza, dan kien gie restawrat u rhamat
minn Dun Pawl Genovese fis-snin tmenin filwaqt li minn zmien ghal zmien
il-Kumitat Festi Esterni dejjem ha hsieb ir-restawr mehtieg. Sentejn ilu

l-pedestall ta’ San Gorg fuq
iz-ziemel rega’ gie rhamat mill-
artist Silvio Pace.

Fis-snin tmenin, saru erba’
pavaljuni kbar madwar din
il-pjazza fuq disinn ta’ l-artist
w~ Silvio Pace b’pittura ta’ Alfred
Camilleri Cauchi. Dawn
jirrapprezentaw, (1) San Gorg
= fil-Glorja, (2) San Gorg fl-erba’
¥ kontinenti, (3) San Gorg u
/& d-dutturi tal-Knisja u (4) San

y Gorg u r-rebha tal-Maltin fl-
J invazjoni tat-Torok f1-1429.
Dawn il-pitturi regghu nbidlu
 ma’ ohrajn mahduma minn
Mario Balda¢¢hino fuq disinn
/ iehor gdid mahdum mill-istess
Silvio Pace.

Il-kumitat tal-festa qabel 1i I-bandalori tat-trofej flimkien ma’ l-armi tas-
sopraporti tal-pavaljuni, jitpoggew fughom l-emblemi tal-parrocc¢i li hargu u
twaqqfu fuq l-ogsma ta’ artijiet li kollha jew parti minnhom kienu jaghmlu
parti mit-‘Terra Curmi’ u I-knisja parrokkjali ta’ San Gorg. Ghalhekk mad-
dawra ta’ Pjazza San Frangisk, fuq il-bandalori u s-sopraporti tal-pavaljuni,
wiehed ghandu jsib 1-armi ta’ dawn il-parrocci:

1. l-arma tal-Parrocca tal-Belt Pinto,
l-arma tal-Parroc¢a tal-Madonna ta’ Portu Salvu, maghrufa bhala
ta’ San Duminku, il-Belt, I-ewwel parrocea li nqatghet minn dik ta’
San Gorg fis-sena 1571,

3. l-arma tal-Parro¢c¢a ta’ San Pawl Nawfragu tal-Belt Valletta, li
twaqqfet fis-sena 1585,

4. l-arma tal-Parro¢c¢a ta’ San Publiju tal-Furjana, li nqatghet minn dik
ta’ San Pawl fl-1844,

5. l-arma tal-Parroc¢c¢a ta’ San Gejtanu tal-Hamrun li twaqqfet f1-1881
fuq art li parti kienet taghmel ma’ Hal Qormi u parti mill-Parrocca
ta’ Sant’ Elena ta’ Birkirara,

6. l-arma tal-Parrocca tat-Trinita® Qaddisa tal-Marsa u li twaqqfet
f-1913,

7. l-arma tal-Parrocca ta’ Santa Venera li twaqqfet f1-1918 u li I-parti
l-kbira minnha kienet taghmel ma’ Sant” Elena, Birkirkara u parti
ma’ Hal Qormi,

8. l-arma tal-Parrocc¢a ta’ San Sebastjan, li twaqqfet fl-1936,

9. l-arma tal-Parrocca ddedikata lil Marija Regina, u li nqatghet mill-
parroc¢ca l-ohra tal-Marsa fis-sena 1966,

10. l-arma tal-Parro¢éa ddedikata lill-Madonna tal-Kun¢izzjoni, li
nqatghet minn din ta’ San Gejtanu tal-Hamrun fl-1968.

Dawn il-grajjiet li jsawru parti mill-istorja antika tal-parro¢éa ta’ San Gorg
Martri u |-Belt Pinto, huma ghalhekk imfakkra fit-tizjin tal-festa, li bhal
omm xwejha u kbira, tifrah tarahom wahda wahda.

Din is-sena dawn il-bandalori ged jinbidlu u jergghu jsiru fuq disinn gdid
ta’ l-artist Qormi Silvio Pace.

Ta’ min ifakkar li f1-1988, is-sett gastri tad-dawl ta’ Pjazza San Frangisk
flimkien ma’ l-istatwa ta’ Malta, gew esebiti f’Londra fl-‘International Boat
Show’ 1i saret hemmhekk.

Tajjeb li nghidu wkoll i I-istatwa ta’ San Gorg fuq iz-ziemel, kellha tinbidel
minhabba diversi hsarat li kellha. Din saret mill-gdid mill-artist Silvio Pace
u zzanznet propju fil-festi ¢entinarji mill-martirju ta’ San Gorg fl-2003.

Nispera li dan I-artiklu ta stampa ahjar mhux biss ta’ l-attivita® u l-importanza
ta’ Pjazza San i
Frangisk fil-hajja &%
ta’ kuljum fil- S
Belt Pinto, izda |
wkoll fl-istorja i
tal-festa Gorgjana |
matul is-snin.
B’hekk filwaqt 1i |
napprezzaw ix- _
xoghol u I-hidma
ta’ missirijietna, |
nitghallmu wkoll
l-istorja ta’ beltna.

